
Heilbrigðisfulltrúi
1. ALMENNT

1.1.
Húsnæði og umhverfi fyrirtækisins skal þannig útbúið og frágengið að ekki valdi óþrifum, mengun, óþarfa ónæði, óhollustu eða óprýði.

1.2.
Ef þarf að geyma kör, kassa, veiðarfæri og aðra hluti utandyra, skal raða slíku upp á snyrtilegan hátt, og eftir atvikum byrgja innsýn á svæðið, t.d. með porti.

2. MENGUNARVARNIR

2.1.
Úrgangur:

2.1.1.
Draga skal eins og unnt er úr framleiðslu úrgangs. Stefnt skal að endurnýtingu og endurvinnslu úrgangs eins og kostur er (fullnýting sjávarafurða).

2.1.2.
Þess skal gætt að úrgangur á vegum fyrirtækisins verði aldrei til óprýði né valdi skaða á umhverfinu.

2.1.3.
Allur úrgangur skal fluttur reglulega til viðurkenndra móttökustöðva.

2.1.4.
Óheimilt er að geyma úrgang til langframa á umráðasvæði fyrirtækisins. Þess skal gætt að hvorki fuglar né meindýr komist í úrgang eða annað æti frá fyrirtækinu (lokuð ílát eða gámar).

2.1.5.
Fyrirtækinu er óheimilt að brenna eða urða úrgang sjálft.

2.2.
Spilliefni:

2.2.1.
Til spilliefna teljast öll þau efni sem eru upp talin í grein 2.2.4. í starfsreglum þessum og í I.viðauka reglugerðar nr.184/2002, um skrá yfir spilliefni og annan úrgang, m.s.br.  
2.2.2.
Draga skal eins og unnt er úr myndun spilliefna, m.a. með notkun skaðlausra efna, með endurnýtingu eða endurvinnslu efna.

2.2.3.
Spilliefnum má ekki blanda saman við annan úrgang. Þeim skal safna í lokuð ílát sem þola viðkomandi efni. Ílátin skal merkja vel og geyma þar sem óviðkomandi komast ekki að.

2.2.4.
Spilliefnum skal skila reglulega til viðurkenndrar móttökustöðvar, þ.á.m. eru eftirtalin efni: 

Klórflúorkolefni (freon, kælimiðlar), ammóníak, klór, lútur, sýra, sápur, hreinsiefni, olíur, málning, lökk, lím og lífræn leysiefni.
2.2.5.
Þegar spilliefnum er skilað skal kvittun fyrir skilunum fengin frá flutningsaðila eða móttökustöðinni. Á kvittuninni skal koma fram nafn beggja aðila, magn og gerð spilliefnanna ásamt dagsetningu. Móttaka spilliefna fer fram hjá Sagaplast/Gámaþjónustu Norðurlands, Hlíðarvöllum v/ Hlíðarfjallsveg, 603 Akureyri, sími 414-0200, og Hringrás, Ægisnesi 1, 603 Akureyri, sími 462-4281.  
2.2.6.
Óheimilt er að geyma spilliefni til langframa á umráðasvæði fyrirtækisins.

2.3.
Fráveituvatn:
2.3.1.
Fráveituvatni skal farga á þann hátt að heilsu manna stafi ekki hætta af og röskun á lífríki verði sem minnst.

2.3.2.
Niðurföll skulu útbúin með rist og eftir atvikum skal koma fyrir slógbrunni eða síu þannig að hvorki fiskúrgangur né rækjuskel (grófur óuppleystur úrgangur) berist í fráveitu. Ef um vinnslu á feitum fiski er að ræða skal koma fyrir fitugildru í frárennsli. Grút og úrgang sem safnast í fitugildru, á ristar/síur og í slógbrunn skal nýta eða að öðrum kosti farga á viðurkenndan hátt.

2.3.2.
Óheimilt er að láta hvers kyns olíur, bensín, lífræn leysiefni eða önnur spilliefni í fráveitu.

2.3.3. Iðnaðarskólp skal forhreinsa áður en það er losað í fráveitu eða viðtaka.  Notast skal við bestu fáanlegu tækni (BAT) við forhreinsun iðnaðarskólps.  Eftirfarandi losunarmörk gilda um frárennsli sem losað er í fráveitukerfi sveitarfélaga á Norðurlandi eystra: COD 1000 mg/L, svifagnir 500 mg/L, olía og fita 100 mg/L, mælt með stöðluðum aðferðum.  Miðað er við meðaltöl fyrir vinnsludag.  Heilbrigðisnefnd getur veitt undanþágu frá þessu ákvæði, enda liggi fyrir rökstudd umsókn rekstraraðila þess efnis.  

(Samþykkt á 152.fundi þann 24.4.2013).  

2.4.
Hávaði:

2.4.1.
Takmarka skal hávaða eins og kostur er og þess gætt að hann valdi ekki óþægindum í nærliggjandi umhverfi.

2.4.2.
Hávaði skal vera undir þeim viðmiðunarmörkum sem tilgreind eru í reglugerð nr. 724/2008, um hávaða.

2.5.
Loft:

2.5.1.
Halda skal loftmengun í lágmarki og viðhalda þeim gæðum sem felast í hreinu og ómenguðu lofti.

2.5.2.
Þess skal gætt að reykur, ryk og hættulegar, daunillar eða lyktarmiklar lofttegundir valdi ekki óþægindum í nærliggjandi umhverfi. Þegar um er að ræða heitloftsþurrkun sjávarafurða skal þess gætt að taka eingöngu til vinnslu ferskt hráefni (órofin kælikeðja).

2.5.3.
Loftræstingu frá mengunaruppsprettum skal leiða upp fyrir þakbrún og hærra ef þörf krefur. Heilbrigðisnefnd getur krafist frekari mengunarvarna til þess að fyrirbyggja loft- og lyktarmengun.

3. MEÐFERÐ HÆTTULEGRA EFNA

3.1.
Umbúðir hættulegra efna skulu merktar með varnaðarmerkjum og hættu- og varnaðarsetningum sbr. ákvæði reglugerðar nr. 236/1990, um flokkun, merkingu og meðferð eiturefna, hættulegra efna og vörutegunda sem innihalda slík efni, m.s.br.

3.2.
Geyma skal öll hættuleg efni, efnasambönd og efnaúrgang á öruggan hátt og í samræmi við fyrirmæli Vinnueftirlits ríkisins.

3.3.
Hættuleg efni skulu meðhöndluð af varúð og þess vandlega gætt að þau hvorki berist í niðurföll né geti á annan hátt valdið umhverfisskaða eða heilsutjóni almennings.

3.4.
Starfsfólk skal hafa fullnægjandi þekkingu á eitrunarhættu og eiginleikum þeirra efna, sem það vinnur með og skulu upplýsingar þar um ávallt vera tiltækar á vinnustaðnum.
4. EIGIÐ EFTIRLIT

4.1.
Fyrirtækið skal halda dagbók þar sem eftirfarandi er skráð:

a) 
Atvik er varða mengun og mengunarvarnir fyrirtækisins s.s. rekstur og viðhald á ristum, síum, fitugildru, slógbrunni og bilanir á vélum, leka eða mengunarslys.
b)
Innkaup efna sem geta orðið að spilliefnum, þ.e. hvaða efni og magn.
c) 
Skil á spilliefnum til móttökustöðvar, þ.e. hvaða efni og magn. Vottorð 
móttökustöðva skulu varðveitt í  a.m.k. 4 ár.


Heilbrigðiseftirlitið skal hafa aðgang að dagbókinni og vottorðum.

4.2
Á hverri vinnuvakt skal starfa vaktstjóri, sem hefur góða þekkingu á búnaði og starfsreglum þessum sem og öðrum reglum fyrirtækisins.

5. VIÐBRÖGÐ VIÐ MENGUNARÓHÖPPUM

5.1.
Fyrirtækið skal setja sér reglur um viðbrögð við mengunaróhöppum.

5.2.
Ef mengunaróhapp verður, s.s. að freon, ammóníak, klór, sápur eða önnur spilliefni leka út í umhverfið eða niður í fráveitu, skulu tafarlaust gerðar ráðstafanir til að stöðva lekann og hreinsa upp efnið sem hefur lekið niður. Hafa skal samráð við heilbrigðiseftirlitið og aðra eftirlitsaðila eftir því sem við á.

6. STARFSEMI HÆTTIR

6.1.
Tilkynna skal til heilbrigðiseftirlitsins ef starfsemi fyrirtækisins er lögð niður eða ef eigendaskipti verða.

6.2.
Öllum hættulegum efnaleifum, úrgangi og ónothæfum efnum skal skilað til móttökustöðvar fyrir hættulegan úrgang. Ónotuð hættuleg efni skulu seld, þeim skilað eða ráðstafað á annan hátt að höfðu samráði við heilbrigðiseftirlitið.

7. ÝMIS ÁKVÆÐI

7.1.
Eintök af starfsskilyrðum þessum skulu ávallt tiltæk á vinnustað.

7.2.
Forráðamaður fyrirtækisins ber ábyrgð á að það starfi í samræmi við starfsskilyrði.
7.3.
Fyrirhugaðar meiriháttar breytingar á húsnæði, framleiðslu eða rekstri skulu gerðar í samráði við Heilbrigðiseftirlit Norðurlands eystra, Furuvöllum 1, 600 Akureyri, sími 462-4431, netfang: hne@hne.is

7.4.
Um aðbúnað, hollustu og öryggi starfsfólks fer samkvæmt ákvæðum laga nr. 46/1980 þar um og reglum settum samkvæmt þeim.

